
MINISTRIA E TURIZMIT DHE MJEDISIT

Raport për rezultatet e konsultimit publik


1. Titulli i projekt aktit
[bookmark: _Hlk201667565][bookmark: _Hlk201665599]Projektvendim “Për përcaktimin e të dhënave parësore dhe dytësore të sistemit të të dhënave në turizëm”.

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Projektvendimi “Për përcaktimin e të dhënave parësore dhe dytësore të sistemit të të dhënave në turizëm” i është nënshtruar procesit të konsultimit publik nëpërmjet publikimit në regjistrin elektronik të njoftimit dhe konsultimit publik (RENJKP), në periudhën 25.6.2025 – 23.7.2025, në respektim të afatit ligjor të konsultimit.

3. Metodat e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre.
Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë.
Përfshini gjithashtu aktivitete nga konsultimet paraprake nëse janë organizuar të tilla).

Metodat e përdorura për konsultimin e projektvendimit, ishin:

1. Publikimi në regjistrin elektronik të njoftimit dhe konsultimit publik (RENJKP),
2. Takime të zhvilluara me Shoqatën e Turizmit dhe grupet e interesit

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Palët e interesit të përfshira në procesin e konsultimit publik, janë:

1. Agjencia Kombëtare e Shoqërisë së Informacionit (AKSHI),
2. Agjencitë turistike dhe operatorët turstike,
3. Strukturat akomoduese,
4. AKZM,
5. INSTAT,
6. Banka e Shqipërisë,
7. Drejtoria e Përgjithshme e Kufirit,
8. Drejtoria e Përgjithshme e Policisë së Shtetit,
9. Ministria e Ekonomisë, Kulturës dhe Inovacionit,
10. Njësitë e vetëqeverisjes vendore,
11. Agjencia Kombëtare e Bregdetit,
12. Drejtoria e Përgjithshme e Tatimeve,

si dhe subjekte private që ushtrojnë veprimtari në fushën e turizmit.

Hartimi i projektvendimit “Për përcaktimin e të dhënave parësore dhe dytësore të sistemit të të dhënave në turizëm”, është pjesë e punës për ngritjen e Sistemit të të Dhënave të Turizmit”, ndaj janë zhvilluar 12 takime me të gjitha grupet e interesit të përmendura më lart si dhe me përfaqësues të Bashkive Tiranë, Durrës, Vlorë dhe Elbasan. Gjithashtu, në këto takime, ka qënë prezent dhe Shoqata Shqiptare e Turizmit dhe Unioni Turistik Shqiptar.

Lidhur me projektvendimin, nuk ka patur komente gjatë takimeve të organizuara, por nga të gjithë pjesëmarrësit është theksuar rëndësia e ngritjes së këtij sistemi, si dhe angazhimi i tyre për të mundësuar hedhjen e të dhënave përkatëse, për përditësimin dhe mbarëvajtjen e këtij sistemi.

Takimet janë zhvilluar në 22 Korrik 2025 dhe 1 Qershor 2025, në Sallën e Mbledhjeve të MTM-së.

5. Pasqyra e komenteve me arsyetimin e komenteve të pranuara/ refuzuara
Gruponi komentet/ propozimit e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato; Shpjegoni cili ishte vendimi i marrë dhe sqaroni shkurtimisht arsyet për të.

Në momentin e verifikimit në Regjistrin Elektronik të Njoftimit dhe Konsultimit Publik (RENJKP), nuk janë paraqitur komente ose sugjerime nga publiku për projektvendimin.

Ka patur 233 shikime në RENJKP.

